
سه‌ره‌تا
ئه‌وه‌نده‌ی‌ من سه‌رنجمداوه‌ تا ئێستا چیرۆكی‌ كوردی‌ ئه‌وه‌نده‌ی‌ له‌ خه‌می‌ باسكردنی‌ شته‌ رواڵه‌تییه‌كاندا 
ده‌كه‌ن‌و  مرۆڤ  له‌  كار  راسته‌وخۆ  كه‌  نه‌چووه‌،  جه‌وهه‌رییانه‌دا  شته‌  بابه‌ت‌و  ئه‌و  به‌لای‌  ئه‌وه‌نده‌  بووه‌، 
كردبێت رووكه‌شه‌كه‌ی‌  مرۆڤیشی‌  ده‌روونی‌  باسی‌  ئه‌گه‌ر  كوردی‌  واته‌ چیرۆكی‌  ده‌كه‌ن.  ئاراسته‌  ژیانی‌ 
خستۆته‌ڕوو، نه‌ك لایه‌نه‌ شاراوه‌كان، له‌كاتێكدا ئه‌ركی‌ ئه‌ده‌ب ئه‌وه‌نده‌ی‌ باسكردنی‌ شته‌ دیاره‌كانه‌، دوو 
هێنده‌ و زیاتر باسكردنی‌ ئه‌و پنت‌و لایه‌نانه‌یه‌ كه‌ چاوی‌ ئاسایی‌ نایانبینێت. واته‌ باسكردنی‌ شته‌ دیاره‌كان، 
ئه‌و  ئه‌ندێشه‌كراوی‌  یان  دیوێكی‌ شاراوه‌،  له‌پێناو خستنه‌ڕووی‌  پێویسته‌  مێژوو،  نێو  كاراكته‌ره‌كانی‌  یان 
نه‌مریی‌ لای‌  باسی‌ خه‌ونی‌  "گێلاسی‌ خوێن"دا  له‌ رۆمانی‌  ئه‌وه‌ی‌ عه‌تا محه‌مه‌د  بێت، وه‌ك  كاراكته‌رانه‌دا 

كوێربوون..
 گه‌ڕانه‌وه‌ بۆ خود، یان بۆ لای‌ خالق

خوێندنه‌وه‌ی‌ چیرۆكی‌ »گرێبه‌سته‌ له‌گه‌ڵ‌ تاریكیی‌« ئارام كاكه‌ی‌ فه‌لاح

ئارام سدیق
ئارام كاكه‌ی‌ فه‌لاح

له‌رێی‌ خه‌می‌ ونبوونی‌  ئێرانییه‌كان"  پیاوه‌  "خه‌ونی‌  له‌ رۆمانی‌  ئیبراهیم  یان ماردین  بابان ده‌كات،  میری‌ 
ده‌ستنووسی‌ مه‌م‌وزینی‌ خانییه‌وه‌ ده‌گه‌ڕێته‌وه‌ بۆ ئازاره‌ به‌رده‌وامه‌كانی‌ مرۆڤ. ئه‌م دوو نموونه‌یه‌ ته‌واو 
كۆمه‌كمان ده‌كات له‌وه‌ی‌ كه‌ بڵێین ئه‌ركی‌ ئه‌ده‌ب به‌گشتی‌‌و چیرۆك به‌تایبه‌تی‌ له‌ ئێستادا پشكنینی‌ وجوودی‌ 

مرۆڤه‌.
میلان كۆندێرا ده‌ڵێت: له‌ مێژووی‌ هاوچه‌رخدا هه‌ندێك قۆناغ هه‌یه‌ ژیان تێیدا له‌ رۆمانه‌كانی‌ كافكا ده‌چێ‌، 
له‌پاشانیشدا ده‌ڵێت: كافكا جه‌وهه‌ری‌ مرۆڤ به‌رجه‌سته‌ ده‌كات‌و ئه‌و له‌ رۆمانه‌كانیدا نه‌حزب‌و نه‌ئایدۆلۆژیا‌و 
نه‌ ئه‌لف‌و باكانی‌‌و نه‌سیاسه‌ت ناویان نایه‌ت، ئه‌وه‌ی‌ كۆندێرا ده‌یخاته‌ڕوو بۆ ئه‌وه‌یه‌  نووسه‌ر رۆبچێنه‌ 
نێو ئازاره‌كانی‌ مرۆڤه‌وه‌و ئیشی‌ ئه‌ده‌ب ئه‌گه‌ر له‌ قۆناغێكدا پیاهه‌ڵدان بووبێت به‌ حزب‌و ئایدۆلۆژیا‌و جۆره‌ 
سیاسه‌تێكدا، ئه‌وا ئێستاو پاش كافكا ئه‌ده‌ب ئه‌و رۆڵه‌ی‌ نه‌ماوه‌و خۆ ئه‌گه‌ر ئه‌و رۆڵه‌شی‌ پێبسپێردرێت ئه‌وا 
زوو مه‌رگی‌ خۆی‌ راده‌گه‌یه‌نێت، چونكه‌ هه‌میشه‌ ده‌قه‌ نه‌مره‌كان ئه‌و ده‌قانه‌ن كه‌ كار له‌سه‌ر وجودی‌ مرۆڤ 
ده‌كه‌ن، نه‌ك ئه‌وانه‌ی‌ له‌ ده‌وروبه‌ره‌وه‌ كاری‌ تێده‌كه‌ن، چونكه‌ به‌گۆڕانی‌ زه‌مه‌ن ئه‌و شتانه‌ی‌ له‌ ده‌ره‌وه‌ كار 
له‌ مرۆڤ ده‌كه‌ن ده‌گۆڕێن‌و فۆڕم‌و شێوازی‌ نوێ‌ وه‌رده‌گرن، به‌ڵام ئازارو چه‌رمه‌سه‌رییه‌كانی‌ مرۆڤ له‌ 
هه‌موو سه‌رده‌مه‌كاندا وه‌ك یه‌كه‌، یان گۆڕانی‌ كه‌م به‌خۆوه‌ ده‌بینێت، لێره‌دا مه‌به‌ست له‌ ئازاره‌ فه‌ردییه‌كانه‌، 

نه‌ك كێشه‌‌و ده‌رده‌ كۆمه‌ڵایه‌تییه‌كان. 
ئارام كاكه‌ی‌ فه‌لاح به‌ناوی‌  ئه‌وه‌ی‌ مه‌به‌ستی‌ سه‌ره‌كی‌ ئه‌م نووسینه‌یه‌ قسه‌كردنه‌ له‌سه‌ر چیرۆكێكی‌ 
"گرێبه‌سته‌ له‌گه‌ڵ‌ تاریكیی‌")1(، كه‌ چیرۆكێكی‌ نوێی‌ ئارامه‌. له‌م چیرۆكه‌دا نووسه‌ر جیا له‌و چیرۆكانه‌ی‌ پێشتر 
له‌ رێی‌ كاراكته‌رێكی‌ كوێره‌وه‌ به‌ناخی‌ مرۆڤدا رۆده‌چێت‌و گه‌ڕانه‌وه‌یه‌كی‌ جوان هه‌یه‌ بۆ شۆڕبوونه‌وه‌ی‌ 
له‌  ئارام  ئه‌گه‌رچی‌  وه‌ستانه‌،  له‌سه‌ر  شایسته‌ی‌  كه‌  چیرۆكانه‌یه‌  له‌و  چیرۆكه‌  ئه‌م  خۆدا،  به‌ناخی‌  مرۆڤ 
چیرۆكه‌كانی‌ تریشیدا ئه‌م گه‌ڕانه‌وه‌ به‌رده‌وامه‌ی‌ هه‌یه‌ بۆ خود، به‌ڵام ئه‌وه‌ی‌ ئه‌م چیرۆكه‌ له‌چیرۆكه‌كانی‌ 

تری‌ ئارام جیاده‌كاته‌وه‌ ئه‌وه‌یه‌، كه‌ كاره‌كته‌ره‌ كوێره‌كه‌ به‌ناچاری‌ به‌هۆی‌ نه‌بوونی‌ بیناییه‌وه‌ به‌ناخی‌ خۆیدا 
شۆڕده‌بێته‌وه‌. ئێمه‌ له‌م نووسینه‌دا هه‌وڵی‌ تیشكخستنه‌ سه‌ر چه‌ند لایه‌نێكی‌ ئه‌م چیرۆكه‌ ده‌ده‌ین.

له‌باره‌ی‌ ته‌نزه‌ چیرۆكه‌وه‌
یه‌كێك له‌ تایبه‌تمه‌ندییه‌كانی‌ چیرۆكه‌كانی‌ ئارام ئه‌و زمانه‌ ته‌نزئامێزه‌یه‌ كه‌ له‌ گێڕانه‌وه‌ی‌ رووداوه‌كاندا 
به‌كاریی‌ بردووه‌. ئارام نایه‌وێت پاڵه‌وانه‌كانی‌ به‌ زمانێكی‌ فه‌لسه‌فیی‌ بدوێن‌و ئه‌و خۆی‌ زۆر له‌ ته‌سه‌نوعی‌ 
یان  جێبه‌جێكار،  بكه‌رێكی‌  ته‌نها  ئه‌و  بگێڕنه‌وه‌و  خۆیان  خۆیان،  پاڵه‌وانه‌كان  ده‌یه‌وێت  ده‌پارێزێت‌و  ناباو 

بنووسێك بێت.
ئه‌گه‌ر عه‌زیز نه‌سین وه‌كو یه‌كێك له‌ گه‌وره‌ ته‌نزنووسانی‌ بواری‌ چیرۆك ته‌ماشا بكرێت له‌ ئه‌ده‌بی‌ 
توركیدا، ئه‌وا ده‌كرێت ئارام كاكه‌ی‌ فه‌لاحیش وه‌كو یه‌كێك له‌و چیرۆكنووسه‌ ته‌نزنووسانه‌ سه‌یر بكرێت كه‌ 
ئێستا وه‌ك تایبه‌تمه‌ندییه‌ك له‌ چیرۆكی‌ كوردیدا ده‌بینرێت، به‌ڵام جیاوازی‌ نێوان عه‌زیز و ئارام له‌وه‌دایه‌ 
كه‌ نه‌سین هه‌موو چیرۆكه‌كانی‌ بۆ ئه‌وه‌ ته‌رخانكردووه‌ و هاوكات خوێنه‌ر بێزارده‌بێت له‌و هه‌موو ته‌نز‌و 
گاڵته‌جاڕییه‌ی‌ نووسه‌ر خوڵقاندویه‌تی‌‌و ده‌توانین وه‌ك )ته‌نزی‌ ده‌ستكرد( ناوی‌ به‌رین، به‌ڵام ئه‌وه‌ی‌ ئارام 
ته‌نزه‌ له‌پێناو ته‌نزبووندا، نه‌ك له‌پێناو گاڵته‌جاڕیدا، یان ده‌كرێت بڵێین ئه‌و ته‌نزانه‌ی‌ له‌ چیرۆكه‌كانی‌ ئارامدا 
هه‌یه‌ ته‌نزی‌ به‌رجه‌سته‌ی‌ ژیانی‌ رۆژانه‌ن‌و رووبه‌ڕووی‌ هه‌موومان ده‌بنه‌وه‌، به‌ڵام ئه‌وه‌ی‌ چیرۆكنووس 
كردوویه‌تی‌ )ده‌قاندنی‌( ئه‌و ته‌نزانه‌یه‌، كه‌ ئه‌وه‌ش توانای‌ ئه‌م نووسه‌ره‌ ده‌رده‌خات‌و ده‌كرێت وه‌ك )ته‌نزی‌ 

سروشتی‌( ناوی‌ به‌رین.
له‌ئه‌زموونی‌ چیرۆكی‌ ته‌نزنووسیندا ئارام تا راده‌یه‌كی‌ زۆر له‌ چیرۆكنووسی‌ ئێرانی‌ )مسته‌فا مه‌ستوور( 
ده‌چێت، ئه‌ویش له‌رێی‌ ته‌نزی‌ سروشتییه‌وه‌، كه‌ دووره‌ له‌ گاڵته‌جاڕییه‌وه‌ له‌نێو چیرۆكه‌كانیدا ئه‌م حاڵه‌ته‌ 
به‌و  به‌ته‌واوی‌ هه‌ست  پێیه‌(دا كه‌  پیاوه‌ی‌ داسی‌  ئه‌و  )مه‌هتاب‌و  له‌ چیرۆكی‌  به‌تایبه‌ت  پێده‌كرێت  هه‌ستی‌ 

نزیكییه‌ی‌ ئه‌و ئه‌زموونه‌ی‌ مسته‌فا مه‌ستوور و ئارام كاكه‌ی‌ فه‌لاح ده‌كرێت.   
ئارام له‌ چیرۆكی‌ "باوكی‌ - ناوته‌له‌فون"دا له‌گه‌ڵ‌ گێڕانه‌وه‌ی‌ چیرۆكی‌ سه‌ره‌كیدا چیرۆكی‌ مێرووله‌كانیشی‌ 
تێكه‌ڵ به‌ چیرۆكه‌كه‌ كردووه‌، كه‌ پاڵه‌وان بۆ كچه‌كه‌ی‌ ده‌گێڕێته‌وه‌، له‌وێدا چیرۆكنووس )كورد و مێرووله‌( 
به‌یه‌ك ده‌شوبهێنێت، بێگومان ئه‌گه‌رچی‌ ئه‌م شوبهاندنه‌ شێوه‌یه‌ك له‌ ته‌نزی‌ تێدایه‌ له‌ چیرۆكه‌كه‌دا، به‌ڵام 
پێده‌چێت  كه‌  گ��ه‌وره‌دا،  وه‌زیفه‌یه‌كی‌  له‌پێناو  ته‌نزێكه‌  به‌ڵكو  گاڵته‌جاڕیدا،  خوڵقاندنی‌  له‌پێناو  نییه‌  ته‌نزێك 
له‌  بچووك سه‌یركردنی‌ نه‌ته‌وه‌ی‌ كورد بێت وه‌ك چۆن زلهێزه‌كان سه‌یری‌  مێرووله‌ ده‌كه‌ن، هه‌روه‌ها 
كاتێك  ده‌كات،  قوتابیبوونی‌  كاتی‌  كه‌باسی‌  چیرۆكه‌كه‌  پاڵه‌وانی‌  ئه‌ستێره‌كان()2(یشدا  )دیوه‌خانی‌  چیرۆكی‌ 
مامۆستا پرسیاری‌ ئه‌وه‌ی‌ لێده‌كات سه‌لاحه‌دینی‌ ئه‌ییوبی‌ كورده‌ یان عه‌ره‌ب، پاڵه‌وانه‌كه‌ ده‌ڵێت: ئیسپانییه‌!، 
بێموبالاتییه‌ی‌ قوتابی‌  ئه‌و  ئارام ده‌یه‌وێت  له‌ چیرۆكه‌كه‌دا  بێگومان  ته‌نزێكی‌ جوانه‌.  ئه‌م وه‌ڵامه‌  بێگومان 
پیشانبدات كه‌ به‌رانبه‌ر ئه‌و پرسیارانه‌ هه‌یه‌تی‌ كه‌ هیچ سودێكی‌ نه‌ماوه‌، به‌ڵام له‌رووی‌ هونه‌رییه‌وه‌ ده‌توانین 

ئێمه‌ ئه‌وه‌ بخه‌ینه‌ڕوو كه‌ بوونی‌ ته‌نز لای‌ ئارام نوێ‌ نییه‌ ئه‌و چیرۆكه‌ی‌ له‌ ساڵی‌ )1992(دا نووسراوه‌.
له‌  كه‌  به‌كاربردووه‌  ته‌نزی‌  زمانی‌  هه‌مان  دیسان  ئارام  تاریكیی‌"یشدا  له‌گه‌ڵ‌  "گرێبه‌سته‌  چیرۆكی‌  له‌ 
چیرۆكه‌كانی‌ )من به‌ بوكێكی‌ گه‌وره‌وه‌، دڵێك له‌ كه‌لاوه‌‌و ئه‌و كوڕه‌ی‌ له‌ زۆركه‌س ده‌چێت(یشدا هه‌یه‌. ئه‌مه‌ 
بێجگه‌ له‌وه‌ی‌ كه‌ هه‌مان حاڵه‌ت له‌ سێ‌ چیرۆكی‌ یه‌كه‌می‌ كتێبی‌ "نووسینه‌وه‌ی‌ دڕك"دا هه‌ستی‌ پێده‌كرێت‌و 
لێره‌دا  ده‌ناسێنێته‌وه‌،  خوێنه‌ر  به‌  سێباره‌ خۆی‌  دووب��اره‌و  ته‌نزاوی‌  به‌شێوه‌ی‌ سه‌یرو  ریكۆرد(  )غه‌ریب 
هه‌ر له‌ناوی‌ پاڵه‌وانه‌كه‌شه‌وه‌ هه‌ست به‌و فه‌زا زاڵه‌ی‌ ته‌نز ده‌كه‌ین، واته‌ ئه‌م شێوازه‌ له‌ گێڕانه‌وه‌ ته‌نزاوییه‌ 

تایبه‌تمه‌ندییه‌كی‌ جوان‌و ئیستاتیكی‌ به‌ چیرۆكه‌كانی‌ 
ئارام به‌خشیوه‌، كه‌ بۆ چیرۆكی‌ كوردی‌ ئه‌وه‌نده‌ی‌ 

من ئاگاداربم شتێكی‌ نوێیه‌.
گه‌ڕانه‌وه‌ بۆ خود، یان بۆ لای‌ خالق

تاریكیی‌"  له‌گه‌ڵ‌  "گرێبه‌سته‌  چیرۆكی‌  پاڵه‌وانی‌ 
كه‌سێكی‌ نابینایه‌ و ئه‌و هه‌ر له‌سه‌ره‌تای‌ چیرۆكه‌كه‌وه‌ 
بۆ  و  نابینایه‌  منداڵییه‌وه‌  له‌  كه‌  ده‌خ��ات��ه‌ڕوو  ئ��ه‌وه‌ 
سی‌‌ودوو ساڵ‌ ده‌چێت هیچ شتێكی‌ ده‌ره‌وه‌ی‌ خۆی‌ 
به‌وه‌  هه‌ست  خوێنه‌ر  سه‌ره‌تایه‌وه‌  له‌م  نه‌بینیوه‌، 
ئه‌مه‌ش  نابینادایه‌و  پاڵه‌وانێكی‌  ل��ه‌ب��ه‌رده‌م  ده‌ك��ات 
تاڕاده‌یه‌كی‌ زۆر سیحری‌ ناونیشانی‌ ده‌قه‌كه‌ی‌ به‌تاڵ‌ 
له‌  نادیارییه‌ك  ویستوویه‌تی‌  نووسه‌ر  كه‌  بۆته‌وه‌، 
ناونیشاندا به‌ خوێنه‌ر بگه‌یه‌نێت، به‌ڵام له‌ په‌ره‌گرافی‌ 
بۆته‌وه‌و  به‌تاڵ‌  ناونیشان  سیحره‌ی‌  ئه‌و  یه‌كه‌مدا، 
ئه‌م سه‌ره‌تایه‌ زیانێكی‌ زۆری‌ له‌ ئیستاتیكای‌ ده‌قه‌كه‌ 
ده‌قه‌  ئه‌م  لاوازی‌  خاڵی‌  بڵێین  ده‌توانین  یان  داوه‌، 

لێره‌دا كۆده‌بێته‌وه‌.  
كه‌  ده‌گێڕێته‌وه‌،  چیرۆكه‌كه‌  كاتێك  گ��ێ��ڕه‌ره‌وه‌ 
ئه‌وه‌یه‌  چ��اوه‌ڕوان��ی‌  نه‌خۆشخانه‌دایه‌و  له‌قاوشی‌ 
بیبه‌ن بۆ ژووری‌ نه‌شته‌رگه‌ری‌ بۆ ئه‌وه‌ی‌ بینایی‌ بۆ 
بگێڕنه‌وه‌، خاڵی‌ به‌هێزی‌ چیرۆكه‌كه‌ له‌ هه‌ڵبژاردنی‌ 
گێڕانه‌وه‌كه‌  بۆ  چیرۆكنووس  كه‌  شوێنه‌دایه‌  ئه‌و 
له‌و  بترسێت  وه‌ك  گ���ێ���ڕه‌ره‌وه‌  ه��ه‌ڵ��ی��ب��ژاردووه‌، 
چركانه‌ی‌ پاش نه‌شته‌رگه‌رییه‌كه‌ به‌سه‌ریدادێت دڵی‌ 
خۆی‌ ده‌كاته‌وه‌ و هه‌رچی‌ له‌ دڵیدایه‌ هه‌ڵیده‌ڕێژێت، 
جیهانی‌  شتێكی‌  ه��ه‌م��وو  ده‌ڵ��ێ��ت:  س��ه‌ره‌ت��ا  ئ���ه‌و 
ناوه‌وه‌ی‌ خۆم ده‌بینم، به‌ڵام له‌خۆم بترازێت دونیا 
ده‌كات،  مه‌له‌  بێشه‌رمدا  قه‌شه‌نگ‌و  تاریكییه‌كی‌  له‌ 
چۆن  نازانن  ده‌بینن  خه‌ڵكه‌ی‌  ئه‌و  ده‌ڵێت:  پاشان 

چاویان به‌كار بهێنن.
پرسی‌  دوو  رسته‌یه‌وه‌  دوو  له‌م  چیرۆكنووس 
ئه‌وه‌ی‌  پرسی‌  یه‌كه‌میان  ك��ه‌  ده‌خ��ات��ه‌ڕوو  گرنگ 
خ��ودی‌ خۆیان  كه‌  ب��وون��ه‌وه‌ران��ه‌ن  ئ��ه‌و  كوێره‌كان 
باش ده‌بینن‌و توانای‌ شۆڕبوونه‌وه‌یان هه‌یه‌ به‌ناخی‌ 
خۆیاندا، به‌ڵام له‌ ده‌ره‌وه‌ بێئاگان. ئه‌م خاڵه‌ ده‌مانباته‌ 
ئه‌و  هه‌یه‌  ئه‌وانه‌ی‌ چاویان  ئ��ه‌وه‌ی‌ زۆرج��ار  سه‌ر 

توانایه‌ی‌ كوێره‌كانیان نییه‌ كه‌ له‌خۆیان رابمێنن، بۆیه‌ 
كوێره‌كان هه‌موو كات‌و ته‌مه‌نی‌ خۆیان بۆ رامان‌و 

وردبوونه‌وه‌ له‌ خودی‌ خۆیان ته‌رخانده‌كه‌ن.
پرسی‌ دووه‌می‌ ئه‌و دوو رسته‌یه‌ی‌ چیرۆكنووس 
چاویان  چۆن  هه‌یه‌  بیناییان  ئه‌وانه‌ی‌  ئایا  ئه‌وه‌یه‌، 
كه‌شفی‌  هه‌یه‌  ئه‌وه‌یان  توانای‌  ئایا  ده‌هێنن؟  به‌كار 
تا  بیبینێت‌و  ده‌توانێت  بینایی‌  كه‌  بكه‌ن  خاڵانه‌  ئه‌و 
ئێستا نه‌یان بینیوه‌، بۆیه‌ ده‌كرێت له‌م رسته‌یه‌شه‌وه‌ 
ئه‌وه‌  چیرۆكنووس  پێده‌چێت  كه‌  ئ��ه‌وه‌ی‌  بۆ  بچین 
یان  نازانن،  هه‌یه‌  بیناییان  ئه‌وانه‌ی‌  كه‌  بخاته‌ڕوو 
بۆ  چه‌نده‌  چاو  چونكه‌  به‌كارهێنانی‌،  به‌  وشیارنین 
سه‌یركردنی‌ ده‌وروبه‌ره‌، ئه‌وه‌نده‌ش بۆ سه‌یركردنی‌ 
خودی‌ مرۆڤ خۆیه‌تی‌، ئه‌گه‌ر مرۆڤێك چاوی‌ ته‌نها 
له‌بیر  خۆی‌  به‌كاربهێنێت  ئه‌وانیتر  سه‌یركردنی‌  بۆ 
بێكۆتاییه‌وه‌،  فه‌رامۆشییه‌كی‌  نێو  ده‌كه‌وێته‌  ده‌كات، 
كه‌ دواجار ده‌گاته‌ ونبوون، كوێره‌كان ئه‌و مرۆڤانه‌ن 
كه‌ ده‌توانن چاو بۆ ئه‌و شتانه‌ به‌كاربهێنن كه‌ په‌ی‌ 
ئه‌وسا  ن��ه‌ب��وو  ئه‌ندامێكی‌  ك��ه‌  م��رۆڤ  پ��ێ��ن��ه‌ب��راوه‌، 
ده‌بێت‌و  ئاشنا  ئه‌ندامه‌  ئه‌و  بوونی‌  نهێنییه‌كانی‌  به‌ 

كوێره‌كان نهێنی‌ بینینیان دۆزیوه‌ته‌وه‌. 
له‌ رۆم��ان��ی‌ "م��ن ن��اوم س��وره‌ی��ه‌")3(ی‌ ئۆرهان 
پامۆكدا مامۆستایانی‌ نیگاركێش ئاوات به‌ كوێربوون 
ده‌خوازن بۆ ئه‌وه‌ی‌ بگه‌ن به‌ حه‌قیقه‌تی‌ خالق، یه‌كێك 

له‌ كاراكته‌ره‌كانی‌ پامۆك ده‌ڵێت:
بۆ ئه‌وه‌ی‌ وه‌ك دوو هه‌ژاری‌ راسته‌قینه‌و دوو 
ده‌روێشی‌ سواڵكه‌ر‌و دوو قه‌له‌نده‌ر بكه‌وێنه‌ به‌رچاوان 
وه‌ك كوێر ده‌مانڕوانی‌، یان له‌ شوێنێكیتردا پامۆك 
ده‌كێشرێن  كوێریی‌  به‌  نیگارانه‌ی‌  ئه‌و  ده‌نووسێت: 

ساده‌ترو بێگه‌ردتره‌.
ئ��ه‌وه‌ ده‌خ��ه‌ن��ه‌ڕوو كه‌  ئه‌م رستانه‌ی‌ س��ه‌ره‌وه‌ 
ئاوات  كوێریی‌  ب��ه‌  گه‌یشتن  نیگاركێشاندا  له‌نێو 
بووه‌و بۆ ئه‌وه‌ش به‌شێك له‌و مامۆستا نیگاركێشانه‌ 
خۆیان خۆیان كوێركردووه‌‌و كوێرییان به‌ خه‌ڵاتێكی‌ 
خودا زانیوه‌و چاوه‌ڕوانیان كردووه‌، بۆ ئه‌وه‌ی‌ به‌ 
پامۆك  بكێشن.  نیگاری‌  بگه‌ن‌و  راسته‌قینه‌  وێنه‌ی‌ 
ل��ه‌و رۆم��ان��ه‌دا ب��ه‌ت��ه‌واوی‌ ئ���ه‌وه‌ ده‌خ���ات���ه‌ڕوو كه‌ 

نیگاركێشانه‌شی‌  ئه‌و  به‌یه‌ك‌و  نابن  نابینا  كوێرو 
كارێكی‌  ئه‌وه‌  هه‌ڵبژاردووه‌   " "خۆكوێركردنیان  كه‌ 
"قاره‌مانانه‌"یان كردووه‌، واته‌ لای‌ پامۆك هه‌ڵبژاردنی‌ 
بۆ  "خۆكوێركردن"  بڵێم  دروستتر  ی��ان  كوێریی‌، 
مرۆڤ  ئه‌وه‌ی‌  بۆ  ده‌گه‌ڕێته‌وه‌و  خالق  به‌  گه‌یشتن 
ده‌یچێنێت  مرۆڤدا  عه‌قڵی‌  له‌  خالق  ئه‌وه‌ی‌  بتوانێت 
ئه‌وه‌ بكرێته‌ نیگار، نه‌ك ئه‌وه‌ی‌ له‌ دنیادا ده‌بینرێت، 
چونكه‌ وه‌ك یه‌كێك له‌ كاراكته‌ره‌كانی‌ تری‌ هه‌مان 
به‌خته‌وه‌ره‌و  جیهانێكی‌  كوێریی‌  ده‌ڵ��ێ��ت:  رۆم��ان 
راكردنه‌  كوێریی‌  بۆیه‌  نییه‌.  تێدا  تاوانی‌  ئیبلیس‌و 

له‌تاوان‌و گه‌یشتنه‌ به‌ پاكی‌.
ئه‌م گه‌ڕانه‌وه‌یه‌ بۆ لای‌ خالق لای‌ ئارام هه‌ست 
چیرۆكنووسه‌  ئه‌م  لای‌  كوێریی‌  به‌ڵكو  پێناكرێت، 
ئارامیش  ئ���ه‌م���ه‌ی‌  ك���ه‌  خ����ود،  ب���ۆ  گ���ه‌ڕان���ه‌وه‌ی���ه‌ 
خستویه‌تییه‌ڕوو هه‌م پێچه‌وانه‌ی‌ ئه‌وه‌ی‌ پامۆكه‌ و 
ساراماگۆ  كه‌  كوێربوونه‌شه‌  ئه‌و  پێچه‌وانه‌ی‌  هه‌م 
ساراماگۆ  ده‌یخاته‌ڕوو،  )كوێریی‌()4(دا  رۆمانی‌  له‌ 
ئه‌وه‌یه‌  یه‌كه‌میان  ده‌خاته‌ڕوو،  كوێریی‌  دیوی‌  دوو 
ده‌كات،  رزگارمان  ناشیرینی‌  زۆر  له‌  كوێریی‌  كه‌  
چونكه‌ دنیا به‌ده‌ست مرۆڤه‌كان زۆر ناشیرین بووه‌. 
دووه‌میشان ئه‌وه‌یه‌ كه‌ ئه‌و هه‌موو شه‌ڕو ماڵوێرانییه‌ 
كه‌  ئه‌و كوێربوونه‌ی‌  به‌هۆی‌ كوێربوونه‌وه‌یه‌، هه‌م 
مرۆڤ بینایی‌ له‌ده‌ستده‌دات‌و هه‌م ئه‌و كوێربوونه‌ش 
كه‌ مرۆڤ توانا، یان تاقه‌تی‌ بینینی‌ شته‌كانی‌ نه‌بێت.

ده‌ڵێت:  س��ارام��اگ��ۆ  كاراكته‌ره‌كانی‌  ل��ه‌  یه‌كێك 
له‌  شێوه‌یه‌ك  زۆر  كه‌مو  هه‌میشه‌  ش��ه‌ڕوئ��اژاوه‌ 
لێره‌دا   " س��ارام��اگ��ۆ   " پێده‌چێت  ب���ووه‌.  ك��وێ��ری��ی‌ 
مه‌به‌ستی‌ له‌ده‌ستدانی‌ بینایی‌ نه‌بێت، به‌ڵكو مه‌به‌ستی‌ 
له‌وه‌بێت كه‌ ئه‌وانه‌ی‌ شه‌ڕوئاژاوه‌یان ده‌وێت ئه‌وانه‌ 
ساراماگۆ  كاراكته‌ره‌كانی‌  له‌  یه‌كێكیتر  یان  كوێرن، 
كوێربین،  ب���ه‌رل���ه‌وه‌ی‌  ده‌ڵ��ێ��ت:  شوێنێكیتردا  ل��ه‌ 
كوێربووین، ترس كوێرمان ده‌كات. ئه‌مه‌ ئه‌و خاڵه‌یه‌ 
كه‌ ساراماگۆ‌و ئارام له‌سه‌ری‌ كۆكن ئه‌ویش ئه‌وه‌یه‌ 
شته‌كان‌و  بینینی‌  بۆ  ده‌هێنی  به‌كار  چ��اوت  چ��ۆن 
ده‌وروب��ه‌ر، كه‌ ئارامیش ئه‌وه‌ی‌ خسته‌ڕوو كه‌ ئه‌و 
"خه‌ڵكه‌ نازانن چۆن چاویان به‌كار بهێنن" ئه‌مه‌ش ئه‌و 

كوێربوونه‌یه‌ به‌رله‌وه‌ی‌ مرۆڤ بینایی‌ له‌ده‌ستبدات 
روو ده‌دات.

خ��اڵ��ی‌ ج��ی��اوازی‌ ن��ێ��وان چ��ی��رۆك��ه‌ك��ه‌ی‌ ئارام‌و 
ئارام  پاڵه‌وانی‌  كه‌  له‌وه‌دایه‌  ساراماگۆ  رۆمانه‌كه‌ی‌ 
بگه‌ڕێته‌وه‌،  ب��ۆ  بینایی‌  ئ���ه‌وه‌ی‌  ب��ۆ  ه��ه‌ی��ه‌  ه��ی��وای‌ 
به‌ڵام  بینایی‌،  گه‌ڕانه‌وه‌ی‌  له‌  هه‌یه‌  ترسیشی‌  به‌ڵام 
پاڵه‌وانه‌كه‌ی‌ ساراماگۆ بێزاره‌ له‌ده‌ست ئه‌و كوێرییه‌ 

و ده‌ڵێت: "ئه‌گه‌ر هه‌روا كوێربم، باشتره‌ بمرم"
كه‌  ئه‌وه‌یه‌  بیخه‌مه‌ڕوو  گرنگه‌  ئ��ه‌وه‌ی‌  لێره‌دا 
هه‌یه‌،  كوێربوون  بۆ  خواستن  ئ��اوات  پامۆك،  لای‌ 
وه‌ك  خالق  لای‌  بۆ  بگه‌ڕێته‌وه‌  م��رۆڤ  ئ��ه‌وه‌ی‌  بۆ 
لای‌  هه‌روه‌ها  س��روش،  دیو  ئه‌و  بڵندی‌  بوویه‌كی‌ 
كوێربوون  ل��ه‌  ه��ه‌ڵ��ه��ات��ن  و  ب��ێ��زاری��ی‌  س��ارام��اگ��ۆ 
بۆ  مرۆڤ  رۆمانه‌كه‌دا  له‌كۆتایی‌  هه‌ستپێده‌كرێت، 
دۆخ��ی‌ ئاسایی‌ خ��ۆی‌ ده‌گ��ه‌ڕێ��ت��ه‌وه‌، ه��اوك��ات لای‌ 
ئارام جیاواز له‌ هه‌ردوو بۆچوونه‌كه‌ی‌ پێشوو لای‌ 
مرۆڤ‌و  خ��ودی‌  بۆ  گ��ه‌ڕان��ه‌وه‌  كوێره‌كه‌"  "پاڵه‌وانه‌ 
كه‌  "خ��ود"دا،  توناوتونه‌كانی‌  به‌نێو  هه‌یه‌  رۆچ��وون 

كوێریی‌ بۆته‌ ئه‌و ده‌روازه‌یه‌ی‌ پێیبگات. 

ئایا كوێره‌كان هه‌ست به‌ جوانیی‌ ده‌كه‌ن؟
پ��رس��ی��ارێ��ك ك��ه‌ ل���ێ���ره‌دا ده‌م���ه‌وێ���ت ب����ه‌دوای‌ 
وه‌ڵامه‌كه‌یدا بگه‌ڕێم ئه‌وه‌یه‌ كه‌ ئایا كوێره‌كان هه‌ست 
به‌ جوانیی‌ ده‌كه‌ن؟ یان ئه‌وان چۆن هه‌ست جوانیی‌‌و 
دژه‌كه‌ی‌ ده‌كه‌ن، ئایا شتێك هه‌یه‌ لای‌ ئه‌وان جوان؟ 
یان ناشیرین بێت؟ له‌ڕووی‌ فیسیۆلیژیشه‌وه‌ زانست 
ئه‌وه‌ی‌ سه‌لماندووه‌ كه‌ مرۆڤه‌كان كه‌ هه‌ستی‌ بینین 
به‌هێزتر  تریان  ده‌ده‌ن، چوار هه‌سته‌كه‌ی‌  له‌ده‌ست 
له‌هه‌موو  هه‌سته‌یتر  چوار  له‌و  یه‌كێك  یان  ده‌بێت، 
وزه‌ی‌  ئه‌وه‌ی‌  وه‌ك  ده‌بێت،  به‌هێزتر  هه‌سته‌كانیتر 
ئه‌و هه‌سته‌ش به‌ر ئه‌وان بكه‌وێت، بۆیه‌ كوێره‌كان 
هه‌ست به‌ "زۆربه‌ی‌" شته‌كان ده‌كه‌ن ته‌نها له‌ رێی‌ 
هه‌سته‌كانی‌ )بۆن، به‌ركه‌وتن، چه‌شتن‌و بیستن(ه‌وه‌.

هه‌ستی‌  ل��ه‌رێ��ی‌  ئ���ارام  چیرۆكه‌كه‌ی‌  پ��اڵ��ه‌وان��ی‌ 
هه‌موو  ناشیرینیی‌‌و  له‌  جوانیی‌  ده‌توانێت  بۆنه‌وه‌ 
له‌یه‌كتر جیابكاته‌وه‌و ئه‌و به‌هێزی‌  بۆنێكی‌ ناخۆش 

نه‌بوونی‌  كه‌  خاڵه‌ی‌  ئه‌و  ده‌بێته‌  بۆنكردنی‌  هه‌ستی‌ 
كاری‌  نابێت‌و  له‌سه‌ری‌  كاریگه‌رییه‌كی‌  هیچ  بینایی‌ 
ده‌ست  دروستكردندا  بۆن  كۆمپانیایه‌كی‌  له‌  باشی‌ 

ده‌كه‌وێت.  
لای‌ پامـــــــــــــۆك كوێربوون بۆ ئه‌وه‌یه‌ ‌ كـــه‌شفی‌ 
نه‌یتوانیوه‌  بیناییش  ك��ه‌  بكرێت،  جوانییانه‌  ئ��ه‌و 
هه‌بووه‌  چ��اوی��ان  مرۆڤانه‌ی‌  ئ��ه‌و  بكات‌و  كه‌شفی‌ 
كه‌  عوسمان  مامۆستا  هه‌م  بۆیه‌  پێینه‌گه‌یشتوون، 
سوره‌"یه‌  ناوم  "من  رۆمانی‌  سه‌ره‌كی‌  پاڵه‌وانێكی‌ 
نیگاركێشیتر  زۆر  ه���ه‌م  ده‌ك����ات‌و  ك��وێ��ر  خ���ۆی‌ 
حه‌زوئاواتیان ئه‌وه‌یه‌ كه‌ بگه‌ن به‌ كوێربوون، وه‌ك 
ئه‌وه‌ی‌ كوێریی‌ پله‌ی‌ گه‌یشتنبێت به‌ "بێكۆتایبوون". 
ئه‌و  پامـــــــــــــــوك  رۆمانه‌كه‌ی‌  نێو  نیگاركێشه‌كانی‌ 
ده‌بینرێت،  كه‌  نییه‌  ئه‌وه‌  جوانیی‌  هه‌یه‌  هه‌سته‌یان 
به‌ڵكو ئه‌وه‌یه‌ كه‌ ئه‌ندێشه‌ ده‌كرێت، بۆیه‌ كوێربوون 
ده‌گه‌یه‌نێت  نیگاركێشه‌كان  كه‌  تاقانه‌یه‌یه‌  ڕێگه‌  ئه‌و 
جوانییه‌ك  ده‌یانه‌وێت  ئ��ه‌وان  ئه‌ندێشه‌كردنه‌و  به‌و 

ئه‌ندێشه‌ بكه‌ن، كه‌ په‌یپێنه‌براو ‌وتاقانه‌ بێت.
ئارامیش  چیرۆكه‌كه‌ی‌  پاڵــــــــــــــــــــــــــــه‌وانی‌ 
كه‌  كه‌شفده‌كات  جوانییانه‌  ئ��ه‌و  ب��ۆن��ه‌وه‌  رێ��ی‌  ل��ه‌ 
"لوت"یه‌وه‌  ب��ه‌ه��ۆی‌  پ��اڵ��ه‌وان��ه‌  ئ��ه‌و  په‌یپێنه‌براوه‌و 
بۆندا  به‌ناوبانگی‌  كارگه‌یه‌كی‌  ل��ه‌  ك��ار  ده‌ت��وان��ێ��ت 
نه‌نگییه‌كی‌  هیچ  ئ��ه‌و  بۆ  بینایی‌  نه‌بوونی‌  بكات‌و 
دروستنه‌كردووه‌، به‌ڵكو به‌هۆی‌ ئه‌و هه‌ستی‌ بۆنه‌وه‌ 
قازانجێكی‌ خه‌یاڵیی‌ بۆ خاوه‌ن كارگه‌كه‌ ده‌سته‌به‌ر 

بكات.
ده‌كرێت لێره‌دا ئه‌وه‌ بخـــــــه‌ینه‌ڕوو كه‌ كوێربوون 
له‌رۆمانی‌ ناوم سووره‌ و چیرۆكه‌كه‌ی‌ ئارامدا ئه‌و 
شته‌كان"  "ئه‌ودیوی‌  ده‌توانێت  مرۆڤ  كه‌  ڕێگه‌یه‌یه‌ 
شته‌كان،  ش��اراوه‌ی‌  دێوێكی‌  به‌  بگات  یان  ببینێت، 
په‌یپێبردنیان  توانای‌  چاوساغه‌كانیش  مرۆڤه‌  كه‌ 
نه‌بووه‌، بۆیه‌ كوێره‌كان له‌ رێی‌ هه‌سته‌كانی‌ تره‌وه‌ 
دیوی‌  ئه‌و  به‌ڵكو  ده‌ك��ه‌ن،  جوانیی‌  به‌  هه‌ست  نه‌ك 

جوانییش ده‌بینن‌و هه‌ستیپێده‌كه‌ن. 

ترسی‌ گه‌ڕانه‌وه‌ی‌ بینایی‌
مرۆڤ به‌ر له‌وه‌ی‌ ئه‌ركی‌ بیناكردنه‌وه‌ی‌ دنیای‌ له‌سه‌ر شان بێت، ئه‌ركی‌ بیناكردنی‌ خۆی  له‌سه‌ر شانه‌. 
كوێره‌كان ئه‌و مه‌خلوقگه‌له‌ن كه‌ خودی‌ خۆیان بیناكردۆته‌وه‌، یان له‌ هه‌وڵدان بۆ به‌رده‌وام خۆبیناكردنه‌وه‌، 
بۆیه‌ له‌بیرو هه‌ستی‌ خۆیاندا هه‌وڵی‌ بیناكردنه‌وه‌ی‌ دنیاش ده‌ده‌ن، وه‌ك ئه‌وه‌ی‌ ئه‌وان هه‌ستی‌ پێده‌كه‌ن. له‌م 
چیرۆكه‌ی‌ ئارامدا پاڵه‌وانه‌ كوێره‌كه‌ ده‌ڵێت: "مرۆڤ كه‌ هیچی‌ نه‌بینی‌، زیاتر به‌ خه‌یاڵ‌ ده‌بینێت‌و به‌خه‌یاڵ‌ 

ده‌ژی‌، بۆیه‌ منیش ناچاربووم دنیا به‌ جۆرێكیتر رێكبخه‌مه‌وه‌".  
دیسان ده‌مه‌وێت بگه‌ڕێمه‌وه‌ لای‌ پامۆك. لای‌ ئه‌م نووسه‌ره‌ ده‌كرێت كوێربوون وه‌ك ئه‌فراندنه‌وه‌ی‌ 
دنیا ته‌ماشا بكرێت له‌نێو تابلۆدا، به‌ڵام به‌پشتبه‌ستن به‌و هێزه‌ی‌ خالق به‌ كوێره‌كانی‌ ده‌دات، به‌ڵام پاڵه‌وانی‌ 
چیرۆكه‌كه‌ی‌ ئارام پشت به‌ خه‌یاڵ‌ ده‌به‌ستێت بۆ ئه‌وه‌ی‌ وێنای‌ دنیا بكاته‌وه‌، به‌ڵام ئه‌و ترسه‌ی‌ كه‌ پاڵه‌وانی‌ 
چیرۆكه‌كه‌ی‌ ئارام توانای‌ لێده‌ربازبوونی‌ نییه‌ ئه‌وه‌یه‌ كه‌ بینایی‌ بۆ گه‌ڕایه‌وه‌ ده‌بێت ئه‌و دنیایه‌ی‌ تێیدا ده‌ژی‌ 

چۆن بێت؟ ئه‌و خه‌می‌ ئه‌وه‌ی‌ هه‌یه‌ كه‌ وه‌ك ئه‌وه‌ نییه‌ كه‌ ئه‌و بینای‌ كردووه‌. بۆیه‌ ده‌ڵێت: 
"ئه‌گه‌ر بیناییم بۆ بگه‌ڕێته‌وه‌ هه‌موو شتێك داده‌ڕمێت‌و تێكده‌چێت، هه‌موو شتێك. نیوه‌ی‌ ته‌مه‌نم ده‌بێ‌ 
بخه‌مه‌ ته‌نه‌كه‌ی‌ خۆڵه‌وه‌، من چه‌نده‌ها ساڵم ده‌وێت تا دنیا كۆنه‌كه‌ له‌بیرخۆم به‌رمه‌وه‌، چه‌نده‌ها ساڵیترم 
له‌گه‌ڵیدا ئاشتببمه‌وه‌. منیش هه‌ر ته‌نیا ژیانێكم هه‌یه‌، دوو دنیا‌و  پێبناسێنێت‌و  ده‌وێت دنیا تازه‌كه‌ خۆییم 

ژیانێك ئه‌مه‌ چه‌ندی‌ به‌چه‌ند هاوڕێیان...." 
پاڵه‌وانی‌ رۆمانی‌ شاری‌ مۆسیقاره‌ سپییه‌كانی‌ به‌ختیار  به‌ "جه‌لاده‌تی‌ كۆتر"ی‌  ئاماژه‌  لێره‌دا ده‌كرێت 
عه‌لی‌ بده‌ین كه‌ ئه‌ویش مۆسیقارێكی‌ لێهاتووه‌و به‌ناچارانه‌ ده‌بێت مۆسیقا له‌بیر خۆی‌ به‌رێته‌وه‌، له‌ كاتی‌ 
له‌بیربردنه‌وه‌ی‌ مۆسیقادا پاڵه‌وانه‌كه‌ی‌ به‌ختیار عه‌زابێكی‌ زۆر ده‌كێشێت تا مۆسیقای‌ له‌بیر ده‌چێته‌وه‌، بۆیه‌ 
كه‌  عه‌زابه‌یه‌  ئه‌و  نه‌چه‌شتنی‌  بۆ  كۆنه‌كه‌،  دنیا  له‌بیربردنه‌وه‌ی‌  بۆ  ئارامیش  چیرۆكه‌كه‌ی‌  پاڵه‌وانی‌  ترسی‌ 

جه‌لاده‌ت بۆ له‌بیركردنی‌ مۆسیقا چه‌شتویه‌تی‌، بێگومان عه‌زابی‌ له‌بیركردنی‌ دنیا گه‌وره‌تر ده‌بێت له‌ عه‌زابی‌ 
له‌بیركردنی‌ مۆسیقا، واته‌ ترسی‌ پاڵه‌وانه‌كه‌ی‌ ئارام ترسێكه‌ بۆ هه‌ڵهاتن له‌ عه‌زابه‌كانی‌ رۆژگار.

ترسی‌ گه‌ڕانه‌وه‌ی‌ بینایی‌ له‌وێوه‌ سه‌رچاوه‌ی‌ گرتووه‌ كه‌ ئه‌و سی‌‌ودوو ساڵ‌ ته‌مه‌نی‌ له‌نێو تاریكییدا 
به‌ڕێكردووه‌ و سی‌‌ودوو ساڵیتری‌ ده‌وێت تا ئه‌و تاریكییه‌ بڕه‌وێنێته‌وه‌، بۆیه‌ پاڵه‌وانه‌كه‌ دواتر له‌ چیرۆكه‌كه‌دا 
ده‌ڵێت: "به‌ قه‌د ئه‌م دنیایه‌ دڵم له‌ رووناكی‌ ده‌ترسێت، به‌قه‌د ئه‌م گه‌ردوونه‌ پرسیارم هه‌یه‌". له‌ كۆتاییشدا 
بۆ  پێده‌كرێت  هه‌ستی‌  ئارام  پاڵه‌وانه‌كه‌ی‌  ترسه‌ی‌ لای‌  ئه‌و  نه‌ترساوم".  تاریكیی‌  له‌  هیچكات  من  ده‌ڵێت:" 
گه‌ڕانه‌وه‌ی‌ بینایی‌ لای‌ هیچكام له‌ پاڵه‌وانه‌كانی‌ پامۆك هه‌ستی‌ پێناكرێت، به‌ڵكو به‌پێچه‌وانه‌وه‌ خۆزگه‌ بۆ 
كوێربوون لای‌ به‌شێكی‌ زۆری‌ نیگاركێشه‌كان ره‌نگدانه‌وه‌ی‌ به‌رچاوی‌ هه‌یه‌، هه‌روه‌ها ترسی‌ گه‌ڕانه‌وه‌ی‌ 
بیناییش لای‌ ساراماگۆش هه‌ستی‌ پێناكرێت. به‌ڵكو ته‌نها پاڵه‌وانێكی‌ چاوساغ له‌نێو كوێره‌كاندا خۆزگه‌ی‌ 
كوێر  له‌  جگه‌  كه‌  مه‌مله‌كه‌تێك  له‌نێو  چاو  بوونی‌  وایه‌  پێی‌  پاڵه‌وانه‌  ئه‌و  چونكه‌  ده‌خوازێت،  "كوێربوون" 
كه‌سیتری‌ تێدا نه‌بێت سوودی‌ نییه‌، واته‌ لای‌ ئارام ترسی‌ گه‌ڕانه‌وه‌ی‌ بینایی به‌ زه‌قیی‌ ئاماده‌یی‌ هه‌یه‌، كه‌ 
لای‌ هیچ كام له‌ پامۆك‌و ساراماگۆ هه‌ستی‌ پێناكرێت، یان ره‌نگدانه‌وه‌ی‌ نییه‌، كه‌ ئه‌مه‌ش ده‌بێته‌ خاڵێكیتری‌ 

جیاوازیی‌ چیرۆكه‌كه‌ی‌ ئارام و ئه‌و دوو نووسه‌ره‌یتر كه‌ باسمانكرد.
  

 ماڵی‌ كوێره‌كان كوێیه‌؟
ماڵی‌ كوێره‌كان كوێیه‌؟ ئایا تاریكیی‌ دوا ماڵی‌ كوێره‌كانه‌؟ ئه‌مه‌ ئه‌و پرسیاره‌یه‌ كه‌ ده‌مانه‌وێت وه‌ڵامی‌ 
بده‌ینه‌وه‌ و بزانین هه‌ریه‌ك له‌‌و سێ نووسه‌ره‌ی‌ سه‌ره‌وه‌ )پامۆك، ساراماگۆ، ئارام( چۆن له‌ تاریكیی‌ دنیای‌ 

كوێره‌كان ده‌ڕوانن.
وه‌ك پێشتریش ئاماژه‌یه‌كی‌ خێرامان بۆ كرد، لای‌ پامۆك تاریكیی‌ دنیای‌ كوێره‌كان بۆ ئه‌ندێشه‌كردن‌و 
كه‌شفكردنی‌ جوانیی‌ نوێ‌‌و گه‌یشتنه‌ به‌ پله‌یه‌ك باڵاتر له‌ مرۆڤی‌ ئاسایی‌، لای‌ ساراماگۆ كوێره‌كان ناگه‌نه‌ 
تاریكیی‌، به‌ڵكو ده‌گه‌نه‌ زه‌ردایی‌ و ئه‌و كوێرانه‌ی‌ له‌ رۆمانه‌كه‌ی‌ ئه‌م نووسه‌ره‌دا بینایی‌ له‌ده‌ستده‌ده‌ن ناگه‌نه‌ 

تاریكیی‌، به‌ڵكو ده‌گه‌نه‌ خاڵێك كه‌ ڕووناكیی‌ تێدا ماوه‌و هه‌ر بۆیه‌ له‌كۆتاییدا بیناییان بۆ ده‌گه‌ڕێته‌وه‌.
له‌ چیرۆكه‌كه‌ی‌ ئارامدا تاریكیی‌ هه‌موو شته‌كان ده‌گرێته‌وه‌و ئه‌گه‌ر به‌ وردی‌ سه‌یری‌ ناونیشانه‌كه‌ش 
بكه‌ین )گرێبه‌سته‌ له‌گه‌ڵ‌ تاریكیی‌( ته‌واو هه‌ست به‌و "تاریك پۆشینه‌ی‌" دنیای‌ پاڵه‌وانه‌ كوێره‌كه‌ ده‌كه‌ین، 

پاڵه‌وانی‌ چیرۆكه‌كه‌ی‌ ئارام له‌ بوونی‌ ئه‌و هه‌موو تاریكییه‌ بێزاربووه‌و ده‌ڵێت:
به‌ناو تاریكیدا ده‌ڕۆی‌‌و ده‌ڕۆی‌‌و له‌ تاریكیی‌ زیاتر كه‌س سه‌لامت لێ ناكات، له‌ گوڵی‌ تاریكیی‌ زیاتر هیچ 
شتێك له‌ باخچه‌كاندا ناڕوێ‌...رۆژ ده‌بێته‌وه‌ لای‌ تۆ تاریكه‌، نان ده‌خۆی‌ تاریكه‌، نا من نان ناخۆم تاریكیی‌ 
ده‌خۆم. به‌ئاوێكی‌ تاریك خۆم ده‌شۆم، خۆم به‌تاریكیی‌ وشكده‌كه‌مه‌وه‌، تاریكیی‌ له‌به‌رده‌كه‌م‌و سه‌رده‌كه‌مه‌ 

سه‌ر تاریكیی‌ تا خه‌وێكی‌ تاریكم لێبكه‌وێت.
لای‌ پاڵه‌وانی‌ چیرۆكه‌كه‌ی‌ ئارام، تاریكیی‌ بۆته‌ هه‌موو شتێك‌و له‌و رستانه‌ی‌ سه‌ره‌وه‌دا هه‌ست به‌و 
وه‌ڕسییه‌ی‌ پاڵه‌وانه‌كه‌ ده‌كه‌ین، كه‌ له‌ ژیان له‌تاریكیدا هه‌یه‌تی‌، ئه‌و هه‌موو شتێك تاریك ده‌بینێت، وه‌ك ئه‌وه‌ی‌ 
دوا ماڵی‌ ئه‌و تاریكیی‌ بێت، به‌ڵام ئه‌وه‌ی‌ ئه‌م پاڵه‌وانه‌ له‌و بێئومێدییه‌دا رزگار ده‌كات ئه‌و ئومێده‌ زۆره‌یه‌تی‌ 
به‌و نه‌شته‌رگه‌رییه‌ی‌ چاوه‌ڕوانی‌ ده‌كات بۆ ئه‌وه‌ی‌ له‌ تاریكیی‌ قوتاربێت‌و وه‌ك له‌ پێشه‌وه‌ش خستمانه‌ڕوو، 
له‌و دووباره‌بوونه‌وه‌ی‌  بێزاربووه‌  له‌تاریكیی‌ نه‌ترساوه‌، به‌ڵام  ئاماژه‌ به‌وه‌ ده‌كات كه‌  ئارام  پاڵه‌وانه‌كه‌ی‌ 
ئه‌و ژیانه‌ سی‌‌ودووساڵییه‌ له‌نێو تاریكییدا به‌سه‌ری‌ بردووه‌، هاوكات ده‌بینین ترسی‌ گه‌وره‌ی‌ له‌ ڕووناكیی‌ 
زیاتره‌، بۆیه‌ دواجار ده‌گه‌ینه‌ ئه‌و بڕوایه‌ی‌ كه‌ پوچییه‌كی‌ كامۆییانه‌ له‌ پشت ئه‌م ده‌قه‌وه‌ ئاماده‌یی‌ هه‌یه‌، 

بیره‌  به‌و  ده‌كرێت  ده‌ق��ه‌وه‌،  ئه‌م  له‌پشت  واته‌  نه‌هێشتۆته‌وه‌،  بۆ  ترووسكاییه‌كی‌  هیچ  ژیان  كه‌  پوچییه‌ك 
پوچگه‌راییه‌ بخوێنینه‌وه‌ كه‌ له‌ به‌رهه‌مه‌كانی‌ هه‌ریه‌ك له‌ كامۆو كافكا ره‌نگیداوه‌ته‌وه‌، بۆیه‌ زیاده‌ڕه‌وی‌ نابێت 
كه‌ بڵێیت پاڵه‌وانه‌ كوێره‌كه‌ی‌ ئارام، میرسۆیه‌كیتره‌ له‌ هه‌زاره‌ی‌ سێیه‌مدا، یان میرسۆیه‌كی‌ دنیای‌ كوردییه‌.

ئه‌نجام
ئه‌گه‌ر ئه‌قڵی‌ رۆمان، ئه‌قڵی‌ ئاڵۆزیی‌ بێت وه‌ك میلان كۆندێرا باسی‌ ده‌كات، ئه‌وا ده‌كرێت پاش خوێندنه‌وه‌ی‌ 
ئه‌م چیرۆكه‌ی‌ ئارام ئێمه‌ش ئه‌وه‌ بخه‌ینه‌ڕوو كه‌ ئه‌م چیرۆكه‌ش یه‌كێكه‌ له‌و چیرۆكانه‌ی‌ ئاڵۆزییه‌كی‌ زۆری‌ 
له‌م  ئاڵۆزییه‌ی‌  له‌ چیرۆكه‌كانی‌ ئه‌م دواییه‌ی‌ ئه‌م چیرۆكنووسه‌. بێگومان ئه‌م  تێدایه‌ وه‌ك به‌شێكی‌ زۆر 
چیرۆكه‌دا هه‌یه‌ وه‌ك كۆندێرا له‌ شیكردنه‌وه‌ی‌ ئه‌و رسته‌یه‌ی‌ سه‌ره‌وه‌دا ده‌یخاته‌ڕوو ئه‌و ئه‌قڵی‌ ئاڵۆزییه‌ 
بۆ ئه‌وه‌یه‌ كه‌ رۆمان به‌ خوێنه‌ر بڵێت، شته‌كان له‌وه‌ ئاڵۆزترن كه‌ بیریان لێده‌كه‌یته‌وه‌، بۆیه‌ ئه‌م چیرۆكه‌ی‌ 
ئارامیش له‌وه‌ ئاڵۆزتره‌ كه‌ ئێمه‌ بتوانین له‌ نووسینێكی‌ له‌م چه‌شنه‌دا هه‌موو لایه‌نه‌كانی‌ شیبكه‌ینه‌وه‌، به‌ڵكو 
ئه‌وه‌ی‌ ئێمه‌ خستومانه‌ته‌ڕوو ته‌نها چه‌ند لایه‌نێكی‌ ئه‌و چیرۆكه‌یه‌‌و ده‌كرێت قسه‌ی‌ زۆر زیاتری له‌سه‌ر 
بكرێت، وه‌ك له‌ نووسینێكیتردا كه‌ له‌سه‌ر چیرۆكێكیتری‌ ئه‌م چیرۆكنووسه‌ نووسیومه‌، ئه‌وه‌م خستۆته‌ڕوو 
كه‌ ئارام له‌و چیرۆكنووسانه‌یه‌ كه‌ وشه‌ی‌ زیاده‌ له‌ چیرۆكه‌كانیدا نییه‌و هه‌ست به‌ چڕییه‌كی‌ زۆر ده‌كرێت، 
چڕییه‌ك كه‌ خوێنه‌ر ده‌خاته‌ به‌رده‌م چه‌ندین پرسه‌وه‌ كه‌ پاش خوێندنه‌وه‌ی‌ چیرۆكه‌كه‌ كه‌مه‌ندكێشی‌ ده‌كات 

بۆ بیركردنه‌وه‌و خه‌یاڵكردنه‌وه‌ له‌و پرسانه‌ی‌ پاڵه‌وانه‌كانی‌ ئارام تیژتێپه‌ڕانه‌ به‌لایاندا گوزه‌ریان كردووه‌.
جوانیی‌ ئه‌م تێكسته‌ی‌ ئارام ته‌نها له‌م چه‌ند خاڵانه‌دا كورتنابێتـه‌وه‌ كه‌ خستمانه‌ڕوو، به‌ڵكو ئه‌و زمانه‌ 
زاڵبوونی‌  له‌  هه‌یه‌  زۆری‌  تایبه‌تمه‌ندییه‌كی‌  كه‌  زمانێكه‌  پێیده‌گێڕێته‌وه‌،  چیرۆكنووسه‌  ئه‌م  كه‌  سیحرییه‌ی‌ 
شیعرییه‌تێك كه‌ ئه‌گه‌ر خوێنه‌ر چه‌ند چیرۆكێكی‌ ئارامی‌ خوێندبێته‌وه‌‌و چیرۆكێكیتری‌ ببینێت‌و ناوی ئارامیشی‌ 
ئه‌زموونی‌ چیرۆكنووسیی‌  كه‌  بڵێین  ئه‌وه‌  ده‌توانین  ئێستادا  له‌  واته‌  بیناسێته‌وه‌،  ده‌توانێت  نه‌بێت  له‌سه‌ر 
ئه‌م چیرۆكنووسه‌ ئه‌زموونێكی‌ ده‌وڵه‌مه‌ندو تایبه‌تمه‌نده‌و دیوێكیتری‌ چیرۆكی‌ كوردییه‌‌و ئارام سیمایه‌كی‌ 

تایبه‌تی‌ به‌خشیوه‌ به‌ ئه‌زموونه‌كه‌ی‌ له‌نێو نه‌وه‌كه‌ی‌ خۆیدا. 

